ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ

ՙ__՚_____________2021 թ. N ____-Ա


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈՒՆՎԱՐԻ 18-Ի N 39 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

           Հիմք ընդունելով Հայաստանի Հանրապետության «Նորմատիվ իրավական ակտերի մասին» օրենքի 33-րդ և 34-րդ հոդվածները և Հայաստանի Հանրապետության 2011 թվականի 17 փետրվարի N 304-Ն որոշմամբ հաստատված կարգի 5-րդ և 6.2-րդ կետերը՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2001 թվականի հունվարի 18-ի «Շենքային համալիրն օգտագործման հանձնելու մասին» N 39 որոշման 1-ին կետում «2021» թիվը փոխարինել «2031» թվով:
2.  Պետական գույքի կառավարման կոմիտեի նախագահին` սույն որոշումն ուժի մեջ մտնելուց հետո, երկամսյա ժամկետում, ապահովել «Հանս Քրիստիան Կոֆոեդ» բարեգործական հիմնադրամի (այսուհետ՝ հիմնադրամ) հետ կնքված պայմանագրում սույն որոշումից բխող փոփոխություն կատարելու մասին համաձայնագրի (այսուհետ՝ համաձայնագիր) կնքումը` սահմանելով, որ համաձայնագրի կնքման հետ կապված ծախսերը ենթակա են իրականացման հիմնադրամի միջոցների հաշվին:

Պետական գույքի կառավարման կոմիտե է դիմել «Հանս Քրիստիան Կոֆոեդ» բարեգործական հիմնադրամը` Հայաստանի Հանրապետության կառավարության 2001 թվականի հունվարի 18-ի N 39 որոշմամբ հիմնադրամին անհատույց օգտագործման իրավունքով տրամադրված ք. Երևան Վարդաշենի 9-րդ փողոց N 70 հասցեում գտնվող N26 մասնագիտական տեխնիկական ուսումնական շենքային համալիրի օգտագործման պայմանագրի ժամկետը ևս 10 տարով երկարաձգելու խնդրանքով՝ միաժամանակ ներկայացնելով ՀՀ կառավարության 2011 թվականի 17 փետրվարի N 304-Ն որոշմամբ հաստատված կարգի 5-րդ և 6.2-րդ կետերի պահանջներին համապատասխան ծրագիր: 
Հաշվի առնելով, որ վերը նշված անշարժ գույքի տնօրինման լիազորությունն իրականացնում է ՀՀ կրթության, գիտության, մշակույթի և սպորտի նախարարությունը,  ինչպես նաև այն, որ Հիմնադրամն իրականացնում է սոցիալական աջակցությանն ուղղված գործունեություն, Պետական գույքի կառավարման կոմիտեն դիմել է նաև ՀՀ աշխատանքի և սոցիալական հարցերի ու ՀՀ կրթության, գիտության, մշակույթի և սպորտի նախարարություններ՝ բարձրացված հարցի վերաբերյալ վերջիններիս դիրքորոշումը ստանալու նպատակով:
Պետական գույքի կառավարման կոմիտեն հիմք ընդունելով շահագրգիռ կողմերի  դրական դիրքորոշումը, մշակել  է «Հայաստանի Հանրապետության կառավարության 2001 թվականի հունվարի 18-ի N39 որոշման մեջ փոփոխություն կատարելու մասին» ՀՀ կառավարության որոշման նախագիծը, որով առաջարկվում է ևս տաս տարով երկարացնել «Հանս Քրիստիան Կոֆոեդ» բարեգործական հիմնադրամի հետ կնքված անհատույց օգտագործման պայմանագրի ժամկետը:   
«Հայաստանի Հանրապետության կառավարության 2001 թվականի հունվարի 18-ի N39 որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

	1.ՀՀ կադաստրի կոմիտե

	04.03.2021թ.


	
		N ՍԹ/465-2021

	1. ՀՀ կառավարության որոշման նախագծի վերաբերյալ դիտողություններ և առաջարկություններ չունի։

	Ընդունվել է ի գիտություն


	2. ՀՀ կրթության, գիտության, սպորտի և մշակույթի նախարարություն
	12.03.2021թ
N  01/201/4692-2021

	1. ՀՀ կառավարության որոշման նախագծի վերաբերյալ դիտողություններ և առաջարկություններ չունի։

	Ընդունվել է ի գիտություն


	3.ՀՀ աշխատանքի և սոցիալական հարցերի նախարարություն
	11.03.2021թ
N  ՄԱ/ԱՊ-2/0139-2021

	1. ՀՀ կառավարության որոշման նախագծի վերաբերյալ դիտողություններ և առաջրկություններ չունի։
	Ընդունվել է ի գիտություն


	2.ՀՀ ֆինանսների նախարարություն

	13.04.2021թ.

	
	N  01/11-1/5069-2021

	1. ՀՀ կառավարության որոշման նախագծի վերաբերյալ դիտողություններ և առաջարկություններ չունի։

	Ընդունվել է ի գիտություն





	



